
Trans-Xəzər fiber-optik kabel xəttinin açılışı
olub
Oktyabr 15, 2026

Prezidentlər Kasım-Jomart Tokayev və İlham Əliyev Trans-Xəzər Fiber-Optik Kabel Xəttinin onlayn
formatda rəsmi açılışını ediblər.

Azərbaycan və Qazaxıstan prezidentləri bu gün — oktyabrın 15-də Trans-Xəzər fiber-
optik kabel xəttinin açılışını ediblər. Dövlət başçıları Bakıda keçirilən AQEM-in VII Zirvə
Görüşü çərçivəsində bir araya gəliblər.

AZƏRTAC-ın məlumatına görə, liderlərə təqdim olunan hesabatda "Rəqəmsal İpək Yolu"
təşəbbüsü çərçivəsində reallaşdırılan bu layihənin Asiya ilə Avropa arasında rəqəmsal
əməkdaşlıq üçün yeni imkanlar açdığı bildirilib. Layihə çərçivəsində Sumqayıt və Aktau

şəhərləri arasında, Xəzər dənizinin dibi ilə təxminən 380 kilometrlik kabel xətti çəkilib.

Məlumata görə, bu xətt saniyədə 400 terabitdən çox məlumat ötürmək qabiliyyətinə
malikdir.

Vurğulanıb ki, xəttin istifadəyə verilməsi Orta Dəhlizin həm nəqliyyat, həm də rəqəmsal

sahədə strateji əhəmiyyətini artıracaq. Bu yeni marşrut data axınının Çin və Mərkəzi
Asiyadan Qazaxıstan, Azərbaycan, Gürcüstan, daha sonra isə Qara dəniz və ya Türkiyə
vasitəsilə Avropaya ötürülməsinə imkan verəcək.

Orta Dəhliz (Trans-Xəzər Beynəlxalq Nəqliyyat Marşrutu) — Çin ilə Avropanı Mərkəzi
Asiya, Xəzər dənizi, Cənubi Qafqaz və Türkiyə üzərindən birləşdirən, dəmir, dəniz və

avtomobil yollarından ibarət strateji multimodal logistika marşrutudur.

